
Talba

MINUTI

Il-Minuti tal-Laqgħa Nru. 22 li saret fl-1 ta’ Ġunju 2005, ġew konfermati.

  THE CHAIRMAN (Onor. Charles Mangion):  Ngħaddu għall-korrispondenza.  

  L-ISKRIVANA TAL-KUMITAT:    Għandna ittra mingħand Emanuel Zahra, Segretarju tal-Bord tal-Koperattivi li tgħid hekk:

“16th June 2005

Ms. Anna Brincat

Clerk Assistant

Public Accounts Committee

House of Representatives

Valletta

Dear Ms. Brincat,
With reference to your letter dated 8th June 2005 please note the following.
At a Cooperatives Board meeting held on Friday, 10th June 2005, the Cooperatives Board resolved to appoint Dr. Ian Farrugia LL.D. to carry out the necessary research to determine whether Koperattiva Indafa Pubblika Limitata has any immovable property in its name.
In the meantime, the Cooperatives Board received only three quotations to complete the winding up process of Koperattiva Indafa Pubblika Limitata, which would ultimately enable the Cooperatives Board to strike off the said society from its register.  We are attaching a comparative evaluation table of these quotations for your information.

After having reviewed these quotations, the Cooperatives Board is estimating that the total cost for the liquidation of this society should be in the region of Lm20,000.  It is pertinent to note that as in any other liquidation which is not straight forward, this estimation may prove to be inaccurate, as the Cooperatives Board and the liquidators  cannot determine with any reasonable amount of certainty all unforeseen circumstances that my arise during the  course of the winding up process.

Regards,

Emanuel Zahra

f/Chairperson”

  THE CHAIRMAN:  Din hija risposta li ġejja min-naħa tal-bord tal-koperattivi dwar il-likwidazzjoni tal-kumpannija li minnha jidher li ġie appuntat likwidatur u għalhekk il-Kumitat issa jsegwi l-proċess  ta’ din il-likwidazzjoni to its natural conclusion, hopefully.  

Ma jidhirx li hemm aktar korrispondenza għalhekk nistgħu ngħaddu mal-ewwel għall-item li għandna fuq l-aġenda.   

RAPPORT ANNWALI TA’ L-AWDITUR ĠENERALI GĦAS-SENA 2003 (KONT.)  

Students Maintenance Grants
  THE CHAIRMAN:  Nitlob lill-Awditur Ġenerali u lill-persuni konċernati min-naħa tal-Ministeru ta’ l-Edukazzjoni sabiex jingħaqdu magħna madwar il-mejda.  

Is-Sur Joseph G. Galea, is-Sur Charles Mizzi, is-Sur Mario Schiavone u s-Sur Charles Stafrace ħadu posthom madwar il-mejda.

  THE CHAIRMAN:  Domandi?  L-Onor. Carmelo Abela.

  ONOR. CARMELO ABELA:  L-ewwelnett ma nafx jekk kienx hemm reazzjoni min-naħa tad-diviżjoni ta’ l-edukazzjoni, jew ta’ l-SMGB (Students Maintenance Grants Board) fuq dak li qal l-Awditur Ġenerali fir-rapport tiegħu, jiġifieri jekk minn dak iż-żmien sal-lum ittieħdux xi passi jew le, u x’kienu dawn il-passi b’mod ġenerali.

  IS-SUR CHARLES MIZZI (Segretarju Permanenti fil-Ministeru ta’ l-Edukazzjoni, Żgħażagħ u Xogħol):   Waħda mill-affarijiet li xtaqt nippreċiża mil-lat tad-diviżjoni ta’ l-edukazzjoni hija totalment estranja minn din il-parti li qed nagħmlu llum. Jekk wieħed iħares lejn in-naħa t’isfel ta’ paġna 119 tar-rapport jara li hemm management comments. F’dan ir-rapport, apparti l-background, l-ewwel jingħataw il-control issues u l-compliance issues, imbagħad ikun hemm recommendations min-naħa ta’ l-Awditur u fl-aħħar hemm ukoll il-management comments fejn tingħata r-reazzjoni tagħna għal dak li jkun qed jgħid l-Awditur u l-affarijiet li nkunu qed nirranġaw.

Għar-rigward tas-suġġett tal-lum hemm affarijiet li huma kompitu partikolari tal-bord li allura se jwieġeb għalihom is-Sur Mario Schiavone, u hemm issues oħra li jistgħu jkunu tal-ministeru iżjed milli tal-bord u allura dwarhom nitkellmu aħna.

  ONOR. CARMELO ABELA:   Xtaqt nistaqsi kif taħdem is-sistema ta’ l-EPOS machines.  L-ewwelnett hemm ċerti kriterji dwar it-tqassim ta’ dawn il-magni li jidher li ma ġewx segwiti f’dan il-qasam. Kien hemm xi ftehim bejn il-bord jew il-ministeru dwar kif jitqassmu l-EPOS machines lill-outlets?  Kif kienet il-kwestjoni ta’ l-EPOS machines?

  IS-SUR MARIO SCHIAVONE (Chairman ta’ l-Istudents Maintenance Grants Board):   L-EPOS machines tqassmu lil min applika biex jidħol fis-sistema kemm-il darba jbigħ affarijiet jew joffri servizzi li għandhom x’jaqsmu mal-qasam ta’ l-edukazzjoni, jew materjal edukattiv, jew servizzi li jistgħu jintużaw għal skop edukattiv bħal, per eżempju, is-servizz ta’ l-internet jew servizzi simili. 

  ONOR. CARMELO  ABELA:  Normalment l-EPOS machine titqassam mill-banek bi kriterji stabbiliti minnhom stess, jiġifieri jkun hemm ċertu ammont ta’ turnover, eċċ., inkella tista’ tintuża s-sistema l-antika ta’ l-idejn.

  IS-SUR MARIO SCHIAVONE:  Il-kriterju li wżajna ma kienx ibbażat fuq turnover imma li l-outlet li jitlob biex jidħol fis-sistema, fost is-servizzi u l-prodotti li joffri jkollu dawk li għandhom x’jaqsmu mal-qasam edukattiv. Fil-bidu rrestrinġejniha għal min ibigħ biss kotba, pero` imbagħad kien hemm protesta min-naħa tal-GRTU li qalet li l-ħwienet li jbigħu stationery qed ibigħu oġġetti li għandhom użu edukattiv u għalhekk, wara li għamilna ċerti kontrolli biex nassiguraw li kemm jista’ jkun ma jkunx hemm abbuż għaliex dawn il-ħwienet ovvjament, barra affarijiet edukattivi jbigħu affarijiet oħra, ilqajna dik it-talba.

  ONOR. CARMELO  ABELA:   Jiġifieri l-bord daħal hu f’’arranġament mal-banek biex jitqassmu l-EPOS machines?

  IS-SUR MARIO SCHIAVONE:  Le, il-banek ma daħlu xejn fl-istorja. L-arranġament huwa bejn il-bord u l-ħwienet.

    ONOR. CARMELO  ABELA:   Jiġifieri hawnhekk m’aħniex qed nitkellmu fuq EPOS machines li jitqassmu mill-banek? 

  IS-SUR MARIO SCHIAVONE:  Dawn huma EPOS machines programmati mill-bord. Il-banek ma daħlu xejn fl-istorja.

  ONOR. CARMELO  ABELA:   Dwar l-għażla tax-shopping outlets diġa` spjegajt li fil-bidu bdejtu b’dawk li jbigħu kotba biss, imbagħad kien hemm il-protesta tal-GRTU ...

  IS-SUR MARIO SCHIAVONE:  Fil-fatt qabel ma bdiet is-sistema aħna ħriġna sejħa għall-interess fil-gazzetti u kienu applikaw 54 ħanut. Għalhekk it-tender kienet ħarġet biex taħseb għal 50 outlet. Sussegwentement it-talba kibret għaliex minbarra li daħlet il-GRTU kienu wkoll ħaduna quddiem il-kummissarju għall-kummerċ ġust u aħna lqajna t-talba u ftaħna iktar tant li llum hemm 250 outlet li jisservissjaw lill-istudenti permezz ta’ l-EPOS machines.

  ONOR. CARMELO  ABELA:   U fost dawn il-250 hemm min ibigħ ħwejjeġ u żraben għalkemm verament li wħud minnhom huma sportswear.

  IS-SUR MARIO SCHIAVONE:  Jiddependi.  Hemm anke ħwienet li jbigħu affarijiet li għandhom x’jaqsmu mal-hairdressing and beauty għax għandna skola tal-hairdressing and beauty therapy u l-istudenti tagħha ovvjament għandhom dritt jixtru dak li jkollhom bżonn f’dan ir-rigward.  L-istess, fil-każ ta’ l-isport. 

Il-kuntratt ta’ min ibigħ oġġetti sportivi jindika esklussivament li dan ma jistax ibigħ ħwejjeġ oħra ħlief sportivi.  Aħna nibagħtu inspectors tas-sistema li regolarment imorru jżuru l-ħwienet u jippruvaw jixtru affarijiet li mhux suppost jixtru apposta biex naraw li m’humiex jabbużaw.  Fil-fatt għandna wkoll protesta minn studenta li marret f’wieħed minn dawn il-ħwienet biex tixtri casual wear u ma tawhiex għax qalulha li dawk m’humiex affarijiet sportivi, m’għandhomx x’jaqsmu ma’ l-edukazzjoni u allura ma tistax tixtrihom bil-card. 

  ONOR. CARMELO  ABELA:   Pero` mir-rapport ta’ l-Awditur stess jidher li kien hemm diffikultajiet biex ikun hemm kontroll b’mod ċentrali mill-SMGB.  

  IS-SUR MARIO SCHIAVONE:   Dak kien punt fil-fatt li aħna ma qbilniex għal kollox miegħu, fis-sens li l-ewwelnett il-bord għandu kontroll sħiħ fuq is-sistema; il-kuntrattur ma jagħmel xejn jekk mhux fuq direttiva tal-bord u l-bord apparti li jagħti d-direttivi, għandu dritt - u fil-fatt iwettqu - li jiċċekkja fi x’ħin irid x’qed jiġri fis-sistema, jiġifieri min qed jixtri, minn fejn qed jixtri, x’qed jixtri, kemm nefaq u affarijiet bħal dawn. Dan minbarra l-fatt li aħna għandna inspectors li nibagħtuhom b’mod regolari fil-ħwienet biex naraw li kemm jista’ jkun nikkontrollaw l-abbużi.  Ma nistax neskludi li jsiru abbużi, fil-fatt saru u aħna ħadna passi billi tliet ħwienet li qbadnihom jabbużaw b’mod flagranti neħħejnihom għal kollox mis-sistema, oħrajn għalaqnilhom is-sistema għal perijodu limitat u oħrajn tajnihom twissija.  

  ONOR. CARMELO  ABELA:   Xi ħaġa oħra li tissemma fir-rapport hija li meta kien hemm ħruġ mill-ġdid ta’ smart cards ma kienx hemm reġistrar kif forsi wieħed kien jixtieq. Din is-sistema ġiet irranġata?  Taqblu fil-fatt mar-rimarki li għamel l-Awditur fir-rapport tiegħu?

  IS-SUR MARIO SCHIAVONE:    Il-verita` hi li aħna nafu lil min ħriġna smart card oħra, pero` ma kellniex hard copy.  Wara li sar il-kumment ta’ l-Awditur ħadna passi korrettivi u fil-fatt illum għandna reġistru li minnu nafu min talab card oħra u għaliex. 

  ONOR. CARMELO  ABELA:   Nixtieq ftit spjegazzjoni ta’ x’qed jiġi mfisser fis-section fejn qed titkellem fuq procurement and variations ta’ letter of acceptance. Qed nitkellmu fuq affarijiet li l-bord ħa ħsieb li jixtri bħala bord biex ikun jista’ jaqdi l-ħteġijiet ta’ l-istudenti?

  IS-SUR MARIO SCHIAVONE:   Kif għedt fil-bidu, is-sistema oriġinali kienet taħseb għal 45 ħanut u meta bdejna fis-sena 2000 kien hemm 8,000 student li kellhom dritt li jieħdu l-card. Illum hemm 250 ħanut u 13,800 student li għandhom dritt għall-card.  Biex is-sistema taħseb għal din iż-żieda kellna nżidu s-software u affarijiet bħal dawn u kellna bżonn inħallsu liċenzji ġodda ta’ software.

Barra minn hekk żidna affarijiet oħra.  Aktar kmieni semmejt il-każ ta’ l-istudenti tal-hairdressing. Illum għamilna kontroll fis-sistema li jekk it-tifla tiegħi li hija studenta fil-fakulta` tal-mediċina l-Universita` tmur f’ħanut tal-hairdressing u tippreżenta l-card tiġi rejected għaliex il-ħwienet li jbigħu affarijiet tal-hairdressing jistgħu jaċċettaw biss cards ta’ studenti li jattendu l-iskola tal-hairdressing. 

Introduċejna wkoll sistema li permezz tagħha kull filgħaxija nibagħtu rapport lil kull ħanut dwar dak li jkun biegħ matul dik il-ġurnata through s-sistema.  Ovvjament, dawn  l-affarijiet kollha kienu jenħtieġu spiża iktar mill-bord.

  ONOR. CARMELO  ABELA:   Dawn il-korrezzjonijiet saru wara r-rapport ta’ l-Awditur?

  IS-SUR MARIO SCHIAVONE:    Le, saru wara li bdiet is-sistema mhux wara r-rapport ta’ l-Awditur. 

  ONOR. CARMELO  ABELA:   Jiġifieri saru qabel is-sena 2003.

  IS-SUR MARIO SCHIAVONE:    Il-kumment li hemm fir-rapport ta’ l-Awditur hu li aħna għamilna spejjeż iktar milli kien hemm fil-kuntratt.  

  ONOR. CARMELO  ABELA:   Jien naħseb li l-kwestjoni hija doppja, fis-sens li r-rapport jitkellem dwar spejjeż li ma kenux approvati mill-ministeru responsabbli mill-edukazzjoni – għalkemm fil-fatt l-approvazzjoni nġabet wara – u anke dwar kif qed isir il-kontroll biex jekk jien student tal-mediċina – ħalli nżommu l-istess eżempju – u mmur nixtri  minn xi outlet tal-hairdressing, is-sistema ma tħallinix nixtri.

  IS-SUR MARIO SCHIAVONE:   Żgur li din ma bdietx mill-ewwel, pero` jidhirli li meta sar ir-rapport ta’ l-Awditur kienet diġa` in place.

  ONOR. CARMELO  ABELA:   Jiġifieri fl-2003?

  IS-SUR MARIO SCHIAVONE:    Iva.

  ONOR. CARMELO  ABELA:   Forsi l-Awditur jista’ jikkonferma dan aktar ‘il quddiem.  

Xi ħaġa oħra li qed jirrapporta fuqha l-Awditur hija dwar li ma kienx hemm kontroll biżżejjed mill-bord u xi kultant kien qed jistrieħ fuq il-kuntrattur biex jagħtih l-informazzjoni.  Din is-sitwazzjoni għadha teżisti?

  IS-SUR MARIO SCHIAVONE:  Is-sitwazzjoni minn dejjem hekk kienet u għadha.  Il-kuntrattur fil-kuntratt intalab jagħmel il-back office operation tas-sistema għaliex peress li din kompliet tikber kien jenħtieġ li jkollna lil xi ħadd li jkun kważi l-ħin kollu fuq is-sistema biex inkunu nistgħu nisservissjaw b’effiċjenza kemm lill-istudenti kif ukoll lill-ħwienet.  Aħna bħala bord ma kellniex dan is-support u għalhekk il-kuntrattur intalab jagħmel dan ix-xogħol ukoll, dejjem taħt il-kontroll tagħna u fuq id-direzzjoni tagħna bħala bord.

  ONOR. CARMELO  ABELA:   Jiġifieri din kontu tafu biha tant li għedtulu intom stess biex jagħmilha u għalhekk forsi ma tantx taqblu mal-kummenti li għamel l-Awditur fir-rapport tiegħu.

  IS-SUR MARIO SCHIAVONE:  Fil-fatt aħna spjegajna li ma kellniex persuni li qegħdin adetti għall-bord li setgħu jlaħħqu mal-mod kif kibret is-sistema.  Fil-fatt illum, biex jagħmel ix-xogħol tal-bord għandna persuna, apparti naturalment jien u s-segretarju tal-bord.

  ONOR. CARMELO  ABELA:   Imma intom m’intomx full time.

  IS-SUR MARIO SCHIAVONE:     Le, pero` din il-persuna hija full time.

  ONOR. CARMELO  ABELA:   Dwar l-allocation of expenditure jidher li meta l-istaff ta’ l-Awditur Ġenerali għamlu vetting ta’ numru sostanzjali ta’ payment vouchers raw li kien hemm ċerti affarijiet li donnhom ma kenux allokati fil-budget tagħhom.

  IS-SUR CHARLES STAFRACE (Director Corporate Services fil-Ministeru ta’ l-Edukazzjoni, Żgħażagħ u Xogħol): Li kien ġara kien li l-expenditure ma konniex naqsmuh imma kien joħroġ kollox minn kont wieħed. Wara l-kummenti ta’ l-Awditur l-expenditure items qsaminhom b’mod li dawk li għandhom x’jaqsmu ma’ stipendji joħorġu mis-sub-item ta’ l-istipendji u affarijiet oħrajn joħorġu minn sub-items oħra.  

  ONOR. CARMELO  ABELA:   Ħalli nipprova nifhem aħjar.  Aħna nafu li l-approved estimate għas-sena 2003 kien ta’ Lm7 miljun filwaqt li l-actual expenditure ta’ l-2003 kien ta’ Lm7,591,073, jiġifieri ntnefqu Lm591,073 aktar milli kien budgeted.  Dan b’xi mod jorbot ma’ dak li qed tgħid int?

  IS-SUR MARIO SCHIAVONE:  Le, dik iż-żieda kienet minħabba ż-żieda fl-istudenti; il-budget tal-bord baqa’ l-istess minkejja li żdiedu l-istudenti.
  ONOR. CARMELO  ABELA:   Jiġifieri hawnhekk qed ngħidu li għas-sena 2004 se jiġri l-istess.  

  IS-SUR MARIO SCHIAVONE: Għas-sena 2005 hemm budget ta’ Lm8 miljun. Fil-fatt meta aħna ppreżentajna l-estimi tagħna għall-budget konna għedna li se jkollna bżonn Lm8.3 miljun; l-aħħar verifika li għamilt qabel ma ġejt hawnhekk hi li se jkollna bżonn Lm8.2 miljun. 

  ONOR. CARMELO  ABELA:   Ma nafx jekk għandekx informazzjoni dwar kemm kien l-actual expenditure ta’ l-istipendju għas-sena 2004.

  IS-SUR CHARLES MIZZI:    Din l-informazzjoni ma ġibnihiex magħna imma mill-memorja ngħid li l-figura kienet kemm ma tgħidx Lm8 miljun,  jiġifieri xi ħaġa inqas minn Lm8  miljun.  

  THE CHAIRMAN:  Parti mill-istudents maintenance grant tmur biex jinxtraw kotba jew materjal akkademiku.  Kemm hu l-perċentwal li fil-fatt jintnefaq fuq materjal akkademiku minn sena għal sena?

  IS-SUR MARIO SCHIAVONE:   Bejn wieħed u ieħor fil-cards poġġejna Lm3.5 miljun din is-sena għaliex hemm 13,800 student.

  THE CHAIRMAN:  Xi kultant tisma’ ċerti kummenti li dawn il-flus ma jintnefqux for academic purposes.  Intom, bħala bord, kuntenti bis-sistema kif qed taħdem, fis-sens x’jista’ jsir ħalli din tiġi improved u effettivament dawn il-flus li qed jiġu vvotati biex jgħinu akkademikament lill-istudenti ma jmorrux biex jintnefqu għal skopijiet oħrajn?  Naf li l-istudenti ma tantx jieħdu gost li nagħmlu dawn il-kummenti.

   IS-SUR MARIO SCHIAVONE: U lanqas aħna ma nieħdu gost. Nista’ ngħidlek li meta ħarisna lejn kif intnefqu l-flus għas-sena 2004 sibna li 58% tal-flus li poġġejna fil-cards marru fuq kotba, 22% marru fuq xiri ta’ computers u programmi ta’ computers u 6% marru fuq xiri ta’ servizz ta’ l-internet. Hemm statistika - li nipprometti li nibgħathielkom għas-sodisfazzjon tagħkom - li minnha jirriżulta li dak li tista’ tgħid huwa abbuż jammonta għal inqas minn 1%.  Wieħed hawnhekk irid japprezza li aħna tlaqna mill-punt li lill-istudenti konna nagħtuhom cash u jonfquhom kif iridu. Fil-fatt l-ewwel reazzjoni li kelli ġiet mingħand il-Maltacom għaliex qalu li l-istudenti ma jistgħux jixtru mobile phones u card phones.   Xorta hemm min jixtri u wieħed mill-ħwienet li qtajna mis-sistema kien proprju għaliex f’ġurnata waħda biegħ tliet mobile phones.  Lil dan qtajnih mis-sistema u m’għandux ċans jerġa’ jidħol.

  THE CHAIRMAN:  Mit-Lm3 miljun fis-sena li suppost jintnefqu fuq materjal akkademiku kemm minnhom imorru fuq kotba u computers?  

   IS-SUR MARIO SCHIAVONE:   Per eżempju, hemm min iħallas bil-card biex jillega t-teżi.  Bħalissa hemmhekk isir l-akbar infieq.

  THE CHAIRMAN: Imma fl-istatistika li żammejtu joħroġ kemm kien il-bejgħ tal-kotba akkademiċi minn kemm ilha taħdem is-sistema?  Żdied effettivament jew ma dħaltux fiha?

   IS-SUR MARIO SCHIAVONE:      Jien m’għamiltx paragun bejn minn meta daħlet is-sistema ma’ qabel.  Li nista’ ngħid huwa kif intnefqu l-flus item, item minn meta daħlet is-sistema.  

  THE CHAIRMAN:  Jekk wieħed jagħmel paragun ma’ qabel ma daħlet is-sistema suppost isib li l-bejgħ tal-kotba żdied jekk taf li Lm1 miljun marru biex jinxtraw il-kotba.

   IS-SUR MARIO SCHIAVONE:    Ma jidhirlix li qabel is-sena 2000 kienet tinżamm statistika dwar kemm mill-flus li nagħtu lill-istudenti imorru f’kotba.

  THE CHAIRMAN:  Imma tħossu li din għandha tiġi ċċekkjata?  Kull sena suppost li n-nefqa fuq kotba akkademiċi, jekk ma tiżdiedx almenu tilħaq ċertu livell.

   IS-SUR MARIO SCHIAVONE:   Jekk jiżdiedu l-istudenti suppost li tiżdied in-nefqa fuq il-kotba.   Mis-sena 2000 ‘il hawn tidher li t-trend hija hekk imma jien minn dik is-sena għandi statistika.

  THE CHAIRMAN:   Tista’ eventwalment tipprovdi lil dan il-Kumitat bi statistika simili?

   IS-SUR MARIO SCHIAVONE:     Nipprometti li ngħaddi lill-Kumitat din l-informazzjoni.

  THE CHAIRMAN:  Grazzi.  Aktar domandi?  L-Onor. Abela.

  ONOR. CARMELO ABELA:   L-istudenti jistgħu jħallsu għall-eżamijiet mill-istipendju?  

  IS-SUR MARIO SCHIAVONE:  Għall-eżamijiet lokali jistgħu jħallsu bil-card.

  ONOR. CARMELO ABELA:   Nerġa’ mmur lura għar-rapport ta’ l-Awditur fejn jitkellem dwar l-interessi tal-bank.  Hawnhekk l-Awditur qed jgħid li ma setax jagħmel verifika jew iċċekkjar fejn jidħlu interest on students bank loans. Tista’ forsi tagħti spjegazzjoni.

  IS-SUR CHARLES STAFRACE:   Qabel nirrispondi jkun aħjar jekk l-ewwel ngħid l-istorja ta’ din l-iskema.  F’din l-iskema, li bdiet fl-1987 u kompliet fl-1998, l-istudenti ġew mogħtija Lm50 fix-xahar cash u Lm50 oħra b’self minn banek, dejjem jekk iridu. Il-gvern daħal garanti ta’ l-imgħax tad-900 student li għażlu li jieħdu din l-iskema.

   IS-SUR MARIO SCHIAVONE: Forsi nista’ nżid ngħid li l-istudent ried iġib ċerti grades biex jidħol għal din l-iskema. 

  THE CHAIRMAN: Tista’ tispjegalna eżatt kif ħadmet din tal-parti cash u parti loan?

  IS-SUR CHARLES STAFRACE:  L-istipendju kien ġie ffissat għal Lm50 fix-xahar u jekk ried, l-istudent seta’ jissellef Lm50 oħra fix-xahar biex b’hekk ikollu Lm100.  

  THE CHAIRMAN:   Jiġifieri minn Lm60 fix-xahar naqas għal Lm50?

  IS-SUR CHARLES STAFRACE:    Imbagħad eventwalment reġgħet tbidlet fl-1999, pero` f’dawk is-sentejn laħqu ħaduha 900 student. Issa ovvjament il-gvern daħal garanti għall-imgħax tagħhom u daħal garanti wkoll li min iġib first class honours iħallaslu l-kapital.  Fil-fatt bdejna naraw l-ewwel riżultati fis-sena 2001 meta ovvjament bdew jiggradwaw l-ewwel studenti. Aħna vverifikana mar-reġistratur xi grades ġabu l-istudenti li kulmin ġab first class honours ħallasnilu l-kapital apparti l-imgħaxijiet li konna ilna nħallsulu fl-erba’ snin ta’ qabel. 

Ovvjament kull sena l-ammont ta’ imgħaxijiet  beda jonqos u fil-fatt kulma baqa’ huma madwar 10 studenti tal-liġi u kulma qed inħallsu huwa madwar Lm60 kull sitt xhur fejn qabel konna nħallsu Lm15,000 kull sitt xhur.  Il-kumment ta’ l-Awditur kien kif nistgħu aħna nkunu nafu li dawn verament għandhom loan mal-bank.  Aħna nafu li għandhom loan mal-bank għaliex aħna għandna kuntatt ma’ l-istudenti u għandna kuntatt mal-banek u meta tħares lejn iż-żewġ affarijiet tkun taf li għandhom loan mal-bank.

  THE CHAIRMAN:  Loan mal-bank naturalment tkun dokumentata.

  IS-SUR CHARLES STAFRACE:   Jien ma rridx nitfa’ dell ikrah fuq ta’ qabli imma meta fl-2001 dħalt fiha jien - kien dak iż-żmien li jien mort il-ministeru –  l-ewwel ħaġa li għamilt kienet li ġibt id-data base ta’ l-istudenti kollha mit-Teżor u rajt li kull wieħed li kelli fil-lista kien fil-fatt qed jieħu l-istipendju. Għalija dik kienet a sure sign li dan huwa student.  Importanti ngħid ukoll li meta jien ersaqt  lejn il-bank biex jagħtini informazzjoni fuq l-istudenti, dawn qaluli li ma setgħux jagħmlu dan għaleix dik hija informazzjoni kunfidenzjali. 

  IS-SUR CHARLES MIZZI:   Jekk tippermettili xtaqt nagħmel kumment f’dan l-istadju.  Irrid ngħid li s-Sur Stafrace, single handedly took on board din il-biċċa xogħol u attwalment biex seta’ jasal hemmhekk - forsi hu qed jgħid l-aħħar biċċa - għamilna anke pressure fuq l-Universita` biex stajna nġibu l-informazzjoni għaliex kif qal is-Sur Stafrace il-bank ma riedx jagħtina informazzjoni. Jiġifieri għamel biċċa xogħol siewja u xtaqt li ngħidha.

  ONOR. CARMELO ABELA:  It-tieni sistema bdiet taħdem fl-1999?

  IS-SUR MARIO SCHIAVONE:   Le, bdiet taħdem fis-sena 2000.

  ONOR. CARMELO ABELA:   Imma ġiet diskussa fl-1999 u dak iż-żmien il-bord li kien ħadem fuqha kien issuġġerixxa li wara erba’ jew ħames snin issir reviżjoni tas-sistema jew inkella diskussjoni fuq eventwali reviżjoni tas-sistema.  Nafu li dan qed isir fuq kappa aktar wiesa’ jiġifieri f’dak li għandu x’jaqsam ma’ qasam post-sekondarju u terzjarju, pero` qed ikun hemm xi working group apposta?

  IS-SUR MARIO SCHIAVONE:   Qed isir kif qed tgħid inti fuq il-qasam post-sekondarju u terzjarju kollu u aħna ovvjament tajna l-kummenti tagħna bħala bord.
  ONOR. CARMELO ABELA:  Min-naħa tal-gvern kien hemm xi reazzjoni?

  IS-SUR MARIO SCHIAVONE:   Safejn naf jien kollox għadu qed ikun ikkunsidrat.

  ONOR. CARMELO ABELA:  U minn dak li tafu intom hemm xi indikazzjoni meta jista’ jitħabbar jew jiġi deċiż xi ħaġa?

  IS-SUR MARIO SCHIAVONE:   Jien m’għandix indikazzjoni, pero` biex tkun tista’ tiġi applikata fil-bidu tas-sena akkademika li ġejja rridu, jew inħaffu l-proċess jew inkella nibdew hekk imbagħad wara naraw. 

  ONOR. CARMELO ABELA:  Jiġifieri you don’t rule out li tibda sena skolastika bis-sistema preżenti mbagħad ikun hemm tibdil f’nofs sena skolastika?  Imma hekk jagħmel sens?

  IS-SUR MARIO SCHIAVONE: Imma I  cannot rule out lanqas li jekk ikollna rakkmandazzjoni kmieni biżżejjed nibdew is-sena akkademika bil-bidla li hemm bżonn.

  IS-SUR CHARLES MIZZI:     Forsi b’amplifikazzjoni ngħid li l-ministru responsabbli mill-edukazzjoni – u hawnhekk qed nikkwota lilu – kien ta skeda ta’ kif se tiżvolġi d-diskussjoni wara li ħareġ iċ-Chalmers Report f’Novembru li għadda.  Kienet għaddejja diskussjoni u baqgħet għaddejja attwalment b’mod regolari speċjalment mal-kunsill ta’ l-istudenti u stakeholders oħra u r-rapport kien mistenni li jiġi ppubblikat pjuttost għax-xahar id-dieħel, li minnu mbagħad il-gvern ikun irid jieħu d-deċiżjonijiet.  Dan forsi jilħaq isir sa Ottubru, pero` jien naħseb li jekk se jsiru tibdiliet m’humiex se jsiru f’nofs sena skolastika imma jsiru  fil-bidu tas-sena skolastika jew akkademika ta’ wara.

  ONOR. CARMELO ABELA:  Ma nafx jekk għandix impressjoni ħażina jien imma l-ministru kien qal li qed isiru tħejjijiet biex titwaqqaf in-national commission li mbagħad minnha joħorġu t-tibdiliet.

  IS-SUR CHARLES MIZZI:  Iċ-Chalmers Report kien pjuttost dokument li jiċċentra fuq il-finanzjament tas-settur terzjarju kollu.  Hemm ukoll il-kwestjoni li l-liġi ta’ l-edukazzjoni kienet tirrifletti żmien meta kien hawn  biss l-Universita`, u llum hawn l-MCAST b’numru sostanzjali ta’ studenti u rridu naraw l-ewwelnett kif se jiġu ffinanzjati biex imexxu lilhom innifishom u tidħol fl-ambitu wkoll ta’ l-istudents maintenance grant. Id-discussion paper baqgħet għaddejja fuq hekk ukoll.  Milli qal il-ministru jidher li wara l-proposta li għandu jkun hemm a commission for higher education fejn allura għandek il-kunsill u s-senat ta’ l-Universita` u l-board of governors u l-board of studies ta’ l-MCAST, hemm bżonn ta’ xi ħaġa oħra li ma tħarisx settorjali imma tħares lejn in-nazzjon sħiħ f’dan il-qasam, kemm fil-każ ta’ dawn l-istituzzjonijiet u anke f’każ li jkun hawn istituzzjonijiet oħra simili.

  THE CHAIRMAN:  Imma x’se tkun il-funzjoni tal-kummissjoni?  Se tidħol fuq l-aspett edukattiv u akkademiku jew inkella fuq l-aspett ta’ sostenn finanzjarju? 

  IS-SUR CHARLES MIZZI:  Ma naħsibx li jien qiegħed f’pożizzjoni li nkun naf dan, pero` il-kunċett ta’ a higher commission l-ewwlnett imur lejn il-finanzjament.

  ONOR. CARMELO ABELA:  Kien hemm suġġerimenti, anke fiċ-Chalmers Report li qalu li l-istipendji għandhom ikunu taħt il-qasam soċjali u mhux taħt il-qasam ta’ l-edukazzjoni, jiġifieri għandhom jittieħdu mill-vot tas-soċjali u mhux mill-vot edukattiv.  Ma nafx jekk is-Sur Schiavone huwiex f’pożizzjoni jgħidilna jekk dan kienx wieħed mis-suġġerimenti li għamel il-bord lill-ministeru.

  IS-SUR MARIO SCHIAVONE:  Bħala bord m’għamilniex dan it-tip ta’ suġġeriment.  Kien hemm diskussjoni fi ħdan il-bord dwar l-istudenti barranin, pero` bil-mod kif inhi drafted il-legal notice s’issa m’għandna ebda student barrani li jikkwalifika biex jieħu l-maintenance grant għaliex il-legal notice tgħid li biex student jikkwalifika jrid ikun ilu jgħix Malta ħames snin qabel ma jagħmel it-talba tiegħu. 

  ONOR. CARMELO ABELA:  Imma l-legal notice inkitbet fl-1999/2000  jiġifieri qed nitkellmu erba’ snin qabel sirna membri fl-Unjoni Ewropea.

  IS-SUR MARIO SCHIAVONE:  Imma jekk illum jiġi student Taljan jgħix Malta u jitlob il-grant, biex jikkwalifika għaliha jrid ikun ilu jgħix Malta ħames snin. Hekk tgħid il-legal notice.

  ONOR. CARMELO ABELA:  Jien m’iniex qed niċħad li l-legal notice tgħid hekk, imma l-punt hu … 

  IS-SUR MARIO SCHIAVONE:   Anke għal studenti Maltin qiegħda hekk, fis-sens li biex student Malti li kien jgħix barra japplika għall-grant irid ikun ilu jgħix hawn Malta ħames snin.

  ONOR. CARMELO ABELA:  Hekk aħjar.
  IS-SUR MARIO SCHIAVONE:   L-aħħar punt li ridt insemmi huwa li s-sistema tal-maintenance grants tiffinanzja lilha nnifisha. Jiġifieri aħna ma tlabniex fondi lill-gvern biex kabbarna s-sistema.  Is-sistema kabbarniha billi fil-ftehim li għamilna mas-sidien tal-ħwienet għedna li huma jridu jikkontribwixxu 2% tal-bejgħ li jagħmlu biex is-sistema ssostni lilha nnifisha.

  THE CHAIRMAN: Hawn iktar mistoqsijiet? Jidher li m’hawnx aktar domandi għalhekk nirringrazzjakom u ngħaddi biex insejjaħ fuq il-mejda magħna lill-uffiċjali min-naħa tal-Ministeru għar-Riżorsi u l-Infrastruttura sabiex niddiskutu t-tieni item li għandna fuq l-aġenda.  

Is-Sur Anthony Mifsud, il-Perit Ray Farrugia, l-Inġinier Martin Grech u s-Sur Mario Rodgers ħadu posthom madwar il-Mejda.

Government Transport:

Ministry for Resources and Infrastructure; 

Government Vehicles fuelled at Kirkop

M/Works Division hired vehicles

Manufacturing and Services Division Mobile Fuel Delivery

  THE CHAIRMAN:  Mir-rapport jidher li rigward il-government vehicles fuelled at Kirkop ftit li xejn kien hemm kontroll jew sistemi li qegħdin jiffunzjonaw. Fil-fatt prattikament għandna lista ta’ 12 fejn l-Awditur kien sab li ma kenux qed jiġu segwiti ċerti proċeduri. Minn dak iż-żmien sal-lum x’miżuri korrettivi ttieħdu biex dawn il-problemi jiġu ndirizzati?

  IS-SUR ANTHONY MIFSUD:   (Segretarju Permanenti, Ministeru għar-Riżorsi u Infrastruttura):  Li  nistgħu ngħidu aħna hu li minn dak iż-żmien li tana r-rapport tiegħu l-Awditur ħadna diversi miżuri biex intejbu s-sitwazzjoni.   Per eżempju, sequential filing of fuel requisitions ġie ndirizzat, il-plant cards ġew adottati fuq l-items tal-makkinarju u l-fuel requisition books ġew enumerati. Irridu ngħidu wkoll li l-issue li tqajmet dwar l-authorising officers u l-fuel users ma kenitx korretta għall-aħħar.

  THE CHAIRMAN: Għal-liema item qed tirriferi?

  IS-SUR ANTHONY MIFSUD:   Qed nirriferi għal “No proper audit trail of the identity of authorising officers and persons to whom fuel is issued”.

  THE CHAIRMAN:  Għaliex l-issue li tqajmet ma kenitx korretta?

  IS-SUR ANTHONY MIFSUD:   Waħda mir-raġunijiet hija li kultant ikun hemm każi fejn direttur jibgħat xufier biex jimlilu l-karozza. Biss, wara r-rapport ta’ l-Awditur il-garaxx introduċew sistema ta’ specimen signatures li qiegħda tiġi esegwita. 

  THE CHAIRMAN:   Jiġifieri n-numru ta’ uffiċjali li jistgħu jawtorizzaw it-teħid ta’ fuel huwa stabbilit u huwa clearly identified; xi ħadd minnhom irid jidentifika li ttieħdet dik is​-supply.
  Il-PERIT RAY FARRUGIA (Direttur Ġenerali, Taqsima Xogħlijiet Pubbliċi):   Li għamilna hu li wara dan ir-rapport ħriġna ċirkolari fejn tlabna lid-diretturi rispettivi biex jindikaw min huma n-nies awtorizzati li jiffirmaw dawn ir-requisitions u pprovdew specimen signature.  In-nies li jieħdu ħsieb il-pompa  tagħna għandhom din l-informazzjoni u jiċċekkjaw li l-firem huma awtentiċi.
  THE CHAIRMAN:   B’dan l-eżerċizzju naqqastu n-numru ta’ authorised officers jew żidtuhom?

  IL-PERIT RAY FARRUGIA:   Ma nafx in-numru eżatt pero` żgur li naqas.
  THE CHAIRMAN:   Grazzi.  Aktar domandi?  L-Onor. Abela.

  ONOR. CARMELO ABELA:   Nixtieq nistaqsi jekk il-pompa ta’ Hal Kirkop għadhiex topera jew le. Jidhirli li kien hemm xi estenzjoni ta’ fabbriki fil-qrib.

  IS-SUR ANTHONY MIFSUD:   Fil-fatt  l-art se tiġi mogħtija mill-gvern lil intrapriża u aħna bħalissa għandna studju għaddej dwar jekk għandniex nibnu pompa oħra x’imkien ieħor jew inkella naraw jekk ninqdewx bil-pompi privati. 

  ONOR. CARMELO ABELA:   Imma sal-lum għadha hemmhekk?

  IS-SUR ANTHONY MIFSUD:   Iva, għadha tiffunzjona. 

  ONOR. CARMELO ABELA:   Mill-kummenti ta’ l-Awditur sal-lum is-sistema nbidlet għall-aħjar?

  IS-SUR ANTHONY MIFSUD:   Inbidlet għall-aħjar u kif jista’ jispjega anke d-direttur ġenerali anke l-konsum ta’ fuel naqas radikalment. 

  ONOR. CARMELO ABELA:   Jiġifieri sodisfatti bil-kontrolli li hemm issa?

  IS-SUR ANTHONY MIFSUD:   Xorta hemm room for improvement. 

  THE CHAIRMAN:  Meta tgħid naqas il-konsum tal-fuel, tista’ tagħtina comparison bejn l-2003 u llum?

  IL-PERIT RAY FARRUGIA:   Nista’ nagħtihomlok f’litri.   Fl-2003 il-konsum totali kien 909,178 litru filwaqt li fl-2004 il-konsum kien 830,688 litru. 

  THE CHAIRMAN:   U dan huwa comparing like with like, jiġifieri l-pompa baqgħet il-post ċentrali minn fejn jittieħed l-istess fuel? 

  IL-PERIT RAY FARRUGIA:   Iva, l-post baqa’  l-istess anzi fl-2004 l-attivita` kienet aktar qawwija u fil-fatt naħseb kienet waħda mill-iktar snin li fiha ħaddimna l-inġenji tagħna.  
  THE CHAIRMAN: Xtaqt issa nistaqsi xi ħaġa dwar l-automated vehicle location li hija sistema tad-Datatrak biex ikunu jistgħu jikkalkolaw id-distanzi covered bil-vejjikoli.  Kemm qed tintuża din is-sistema?
  IL-PERIT RAY FARRUGIA:   Is-sistema hija against a fixed cost.   Għandna kuntratt ma’ kumpannija lokali li jammonta għal Lm20,000 u b’dawn l-Lm20,000 nikkaverjaw 100 vettura. L-arranġament ukoll jippermettilna nċaqilqu minn vettura għal oħra, pero` ovvjament aħna nagħtu prijorita` lill-heavy users li huma l-bulldozers, il-gafef u t-trakkijiet. Fil-fatt dawn huma l-ikbar problema li għandna aħna u għalhekk l-aktar monitoring li nagħmlu huwa  fuqhom.

  THE CHAIRMAN:  L-Onor. Abela.

  ONOR. CARMELO ABELA:  Kemm hemm karozzi jew vetturi li huma ntitolati jieħdu l-fuel mill-pompa ta’ Ħal Kirkop?

  IL-PERIT RAY FARRUGIA:   L-ewwelnett mhux il-karozzi tagħna biss jieħdu l-fuel minn Ħal Kirkop; aħna għadna naqdu l-bżonnijiet ta’ xi dipartimenti oħra tal-gvern.

  ONOR. CARMELO ABELA:   Imma mbagħad dawk jaqgħu taħt il-kontroll tagħkom.

  IL-PERIT RAY FARRUGIA:  Iva, jaqgħu taħt il-kontroll tagħna u jħallsu għalih il-fuel.  Għal dak li għandu x’jaqsam ma’ karozzi tagħna nista’ ngħid li għandna madwar 27 karozza tal-kiri, ex impressed għandna 120, imbagħad għandna trakkijiet u inġenji li jammontaw għal madwar 250 oħra.

   THE CHAIRMAN: Jien għandi l-impressjoni – forsi mistaken – li l-gvern illum ma tantx għandu heavy plant operattiva.  Hekk hu fil-fatt?

  IL-PERIT RAY FARRUGIA:  Le, għad għandna heavy plant. 

  THE CHAIRMAN:  U għadhom jintużaw?

  IL-PERIT RAY FARRUGIA:  Mhux talli għandna u għadhom jintużaw talli qegħdin nixtru aktar.  U r-raġuni għalfejn qegħdin nixtru hija li l-kiri ta’ dan it-tip ta’ makkinarju sar expensive ħafna u qegħdin insibuha aktar feasible li nixtru u jkollna tagħna la għad għandna l-garaxx tagħna u n-nies li jsuquhom. 

  ONOR. CARMELO ABELA:  Jiġifieri nistgħu ngħidu  li bejn wieħed u ieħor hemm 400 karozza tal-works division li jieħdu l-fuel.   Dan apparti karozzi ta’ dipartimenti  oħra tal-gvern u li tagħhom titħallsu u jsir kontroll min-naħa tagħkom.

  IL-PERIT RAY FARRUGIA:   M’għandix il-figura  eżatta hawnhekk pero` naħseb li m’intix ‘il bogħod.

  ONOR. CARMELO ABELA:  Jien, bħaċ-Chairman, għandi l-impressjoni li l-gvern ma tantx għadu jħaddem heavy vehicles.  Hija idea tajba li l-gvern ikollu l-inġenji tiegħu biex ikun jista’ jagħmel ċerti xogħlijiet, pero` għadni m’iniex konvint li għandu daqshekk heavy vehicles jaħdmu.  M’iniex qed ngħid li mhux qed nemmnek, pero` għad għandi daqsxejn dubji dwar dan.

  IL-PERIT RAY FARRUGIA:  Nista’ ngħid li, per eżempju, is-sena l-oħra sar ħafna xogħol fil-widien - tindif u twessigħ ta’ widien – kollu bl-inġenji tagħna. Fil-fatt kellna problema għaliex lanqas kellna trakkijiet biżżejjed u ma laħħaqniex max-xogħol.
  THE CHAIRMAN:   Parti mill-vetturi huma monitored bis-sistema awtomatika u oħrajn m’humiex.   Dawk li għandhom l-AVL ikollhom ukoll records manwali?

  IS-SUR MARIO  RODGERS (Director Corporate Services fil-Ministeru għar-Riżorsi u l-Infrastruttura):  Meta daħal l-Awditur kien għamel osservazzjoni dwar dan u qal li hija costly għaliex tiswa Lm17,300 bħala maintenance, pero` jista’ jkun li ma konniex qed nieħdu l-benefiċċju kollu tar-records li kienu qed jinġabru.  Madwar erba’ xhur qabel ma daħal l-Awditur, fid-dipartiment tiegħi, fost affarijiet oħra konna qed nittekiljaw it-trasport u wieħed mir-rapporti li kienu qed jinħmew kien kif l-AVL tista’ tintuża aħjar fl-MSD.  Dħalna bin-nies tagħna, bdew jiġu ċċentrati l-affarijiet għandna u bdejna nqabblu l-logbooks ta’ dawn il-100 karozza ma’ dak li qed jirrekordja kemm il-fuel u kemm il-journeys, għaliex is-sistema tirrekordja every two minutes il-karozzi jew l-inġenji minn fejn ikunu qed jgħaddu jew fejn ikunu qegħdin jaħdmu.  Tirrekordja wkoll il-litres li jkunu qed jaħlu kuljum.  Jiġifieri r-rapporti min-naħa tagħna qed joħorġu u qed isir monitoring.  

L-osservazzjoni tiegħi hi – din għedtha anke fil-laqgħat li kellna ma’ l-Awditur - li huma kkonċentraw l-audit fuq l-MSD meta n-naħa tal-finanzi fid-dipartiment tiegħi konna qed nagħmlu dan il-monitoring kollu u forsi n-nies ta’ l-MSD ma mexxewx din il-komunikazzjoni biżżejjed.

Issa qed isir ukoll monitoring  fuq il-karozzi u inġenji mikrija u qed nanalizzaw anke l-costs tagħhom.  Qed nikkoreġu wkoll il-calibration; kemm taħli, kemm iddum ġol-garaxx biex tissewwa u allura jkun hemm nuqqas ta’ produttivita`, jekk l-inġenji kollha humiex qed jintużaw, fis-sens jekk hemmx maximisation tal-fleet kollha għaliex jista’ jkun li f’dipartiment ikun hemm tnejn li qegħdin idle u dipartiment ieħor ikollu bżonn jaħdem u ma jkollux inġenji.  Dan kollu qed isir u kien beda madwar erba’ jew ħames xhur qabel ma daħal fiha l-Awditur u llum qed joħroġ ħafna l-frott tiegħu.

  ONOR. CARMELO ABELA:  Imma tħoss il-bżonn li jibqa’ jinżamm monitoring manwali fuq dawk il-vetturi li qegħdin bl-AVL?  

  IS-SUR MARIO RODGERS:  L-ewwelnett hawnhekk qegħdin nitkellmu fuq il-works division li jikkonsisti f’ħafna dipartimenti.  Id-dipartiment tiegħi jagħmel monitoring tal-flus u l-human resources, imbagħad hemm dipartimenti oħra li kollha għandhom ir-roles speċifiċi tagħhom. L-MSD għandu l-garaxx u joffri servizzi fuq tiswijiet ta’ karozzi u affarijiet oħra, imbagħad hemm dipartimenti oħra li joffru designs, eċċ.  Issa hemm ukoll sezzjoni tat-tindif. Dawn kollha għandhom l-inġenji tagħhom.

L-ownership ta’ l-AVL hija tad-direttur ta’ l-MSD u din ġiet indikata fuq 100 karozza li huma mxerrdin f’dawn id-dipartimenti u qed isir kontroll fuqhom.  Dwar jekk għandux jinżamm ukoll il-logbook l-opinjoni tiegħi hija li għalissa għandu jibqa’ jinżamm fuq il-karozzi kollha u mhux fuq dawk il-100 karozza biss. Jekk telimina l-logbook  - fil-fatt l-Awditur ġibed l-attenzjoni għall-fatt li jista’ jkun li m’hemmx il-logbooks kullimkien u li s-sistema tal-logbooks għandha tissaħħaħ - bil-kultura li għandna …  Għax biex iddaħħal dawn is-sistemi inti l-ewwel trid tirbaħ lil dawn il-ħaddiema billi turihom il-benefiċċji li jistgħu joħorġu minn dawn is-sistemi ħalli mbagħad they comply.
  THE CHAIRMAN:  Ħalli nwaqqfek ftit fuq din ta’ l-aħħar.  Jekk dawn huma kundizzjonijiet biex jeżerċitaw aktar kontroll u effiċjenza, jien nifhimha li jridu jaċċettawhom mhux joqgħod jiġi jgħidlek jekk togħġbux jew le.  Ma nafx jekk hux dan il-concept.
  IS-SUR MARIO RODGERS:   Jien qed nitkellem fis-sens li mill-ħaddiem wieħed irid jieħu riżultat biex jasal għat-targets tiegħu.  F’din l-aħħar sena jew sena u nofs - kif qal ukoll id-direttur ġenerali - saret riforma fil-proċessi u fil-mod ta’ kif jinħadmu l-affarijiet, inkluż l-element li minflok isir ħafna contracting out ta’ l-affarijiet, ix-xogħol isir mill-ħaddiema tagħna.  Il-ħsieb tagħna bħala management huwa li dawn il-ħaddiema jagħtu riżultat u jilħqu mat-targets tagħna.  Issa f’dan l-ambitu kollu inti trid tagħmel kontroll fuq il-ħaddiem u fl-istess ħin il-ħaddiem tridu jagħtik riżultat.  Dan jista’ jsir jew billi timponi r-regoli fuqu u forsi jkollok nofs dak li tista’ tieħu, jew inkella toħloq sistema ta’ kompromess.  Li qed ngħid jien huwa li jekk tikkomunika sew mal-ħaddiema dawn jispiċċaw jaraw il-benefiċċju ta’ dawn is-sistemi għax min ikun qed jaħdem u jagħti riżultat jieħu pjaċir għax jara li hemm xi ħadd li qed jirrekordja li hu veru qed jaħdem u jagħti l-ġurnata tax-xogħol tiegħu.

  THE CHAIRMAN:  Ħalli mmur lura għal xi kummenti oħra li saru.  Intom qed tgħidu li qed tagħmlu analisi biex taraw jekk il-gvern għandux jibqa’ fuq is-sistema ta’ leasing ta’ vetturi jew inkella jmur for outright purchasing. Jekk m’iniex sejjer żball xi żmien ilu kien hemm deċiżjoni amministrattiva fejn ġiet abbandunata l-idea ta’ purchasing u maintenance għax intqal li l-leasing kien aktar ekonomiku. X’wassal allura biex kien hemm tibdil f’dan il-kunċett?  

  IL-PERIT RAY FARRUGIA:  Għandna eżempju ċar biex jispjega din. Waħda mill-affarijiet li semma l-Awditur fir-rapport tiegħu hija proprju l-kiri tal-vannijiet. Aħna kellna madwar 15 jew 16-il pickup van li jiġru bin-nies tagħna u bil-materjal li kienu qed jinkrew bil-prezz ta’ Lm11 kuljum.  Dawn  kienu jinkrew permezz ta’ tender li toħroġ kull tliet snin u li dan l-aħħar kienet waslet biex tagħlaq u meta erġajna ħriġna tender oħra daħal għaliha l-istess kuntrattur li kellna qabel imma għollilna l-prezz għal Lm13.  Mill-kalkoli li għamilna - dawn huma simple mathematics  u ma tridx tkun xi professur biex taħdimhom – sibna li f’sentejn konna nħallsu dan il-vann u fil-fatt in the meantime ħriġna tender u xtrajna l-vannijiet.  Il-vannijiet li xtrajna huma ta’ l-istess marka li kien se jikrilna l-kuntrattur.

  THE CHAIRMAN:  Jien qed nifhem dan u naħseb li huwa eżerċizzju tajjeb u magħmul b’sens komun imma jien qed nistaqsi għaliex dik is-sistema li kienet tintuża għal dawn l-aħħar 10 jew 15-il sena, issa ġiet abbandunata totalment.  Dan qed isir f’dan id-dipartiment biss, jew inkella addottajtu din is-sistema throughout id-dipartimenti kollha?

  IS-SUR ANTHONY MIFSUD:    Aħna bħala ministeru ħassejna li m’għandux jibqa’ jkun hemm outsourcing f’kollox. Kif qal id-direttur ġenerali, illum m’aħniex qed naħdmu bil-kuntrattur biss imma anke bin-nies tagħna. B’hekk qed nimpjegaw aktar nies minn tagħna u anke qed noħorġu b’orħos fi kwalunkwe aspett li nħarsu lejh.  Per eżempju, fil-każ tal-fuel consumption, filwaqt li 10 snin ilu kienu jikkunsmaw 1.5 miljun litru, illum lanqas qed inlaħħqu 800,000 litru.  Jiġifieri qed ikun hemm aktar kontrolli, restrictions u anke x-xogħol qed isir aktar bi ħsieb.

  THE CHAIRMAN: Dwar l-outsourcing – personalment dejjem kelli dubji serji dwar dan – tista’ tgħidilna liema huma l-oqsma ta’ xogħlijiet li qabel kienu jiġu outsourced u issa qed tużaw in-nies tagħkom għalihom?

  IL-PERIT RAY FARRUGIA:   L-iktar eżempju ċar  fil-fehma tiegħi huwa x-xogħol ta’ pavimentar. Per eżempju,  il-pavimentar tal-proġett kollu ta’ Paceville, minbarra l-pjazza, sar kollu min-nies tagħna. Anke fil-każ ta’ bini.  Kien hemm żmien fejn donnha kienet  teżisti ċerta biżgħa li ma kellniex nies kapaċi jibnu, pero` issa qegħdin nerġgħu nidħlu għall-proġetti u fil-fatt bħalissa għandna grupp ta’ nies li qegħdin jibnu kumpless għar-refuġjati ġo Ħal Safi, bil-finishes kollha.
  THE CHAIRMAN: U kemm tikkalkula li ġew ffrankati flus b’dan it-tibdil fil-mod kif isir ix-xogħol?

  IL-PERIT RAY FARRUGIA:  Li hu żgur hu li qed inkunu iktar effettivi fl-użu tar-riżorsi tagħna. Jien naħseb li b’hekk l-idleness naqas sostanzjalment - m’iniex qed ngħid li m’għandux jeżisti - u żdiedet il-production tan-nies tagħna.  Per eżempju, jekk nieħdu l-garaxx ta’ Kordin fejn għandna l-mechanics, naraw li dawn huma ħafna iktar okkupati milli kienu fil-perijodu li qed tirriferi għalih inti, proprju minħabba l-fatt li qed nerġgħu nħaddmu l-inġenji tagħna.  Dan jista’ jikkonfermah l-inġinier li qiegħed preżenti ħdejja.  

  IS-SUR MARIO RODGERS:  Xtaqt inżid ngħid li peress li hawn din ir-riforma fejn qed naħdmu ħafna bin-nies tagħna u qed nimpenjaw lin-nies tagħna biex jaħdmu, ridna naraw x’kontrolli se jkun hemm fuq il-materjal li se jibda joħroġ u ntroduċejna ħafna sistemi ta’ kontroll.  Hemm programm indirizzat fuq proġetti kbar, jiġifieri meta jiġi kkummissjonat il-konkos u joħroġ il-konkos  jew affarijiet oħra mmorru nkejluh in real time u nqabbluh mill-ewwel mal-materjal li jkun ħareġ mill-accounts, u anke qed isir audit trail fuq affarijiet żgħar li joħorġu mill-istores - anke fuq bott żebgħa jew pinzell – biex naraw fejn jispiċċaw, jekk jintużawx, jekk hux unaccounted for u jekk le, għaliex. Jiġifieri qed isir dan kollu min-naħa tal-financial control unit li kienet inħolqot fid-dipartiment tiegħi.

  THE CHAIRMAN:   Ma’ dan it-tip ta’ kontroll – u hawnhekk ngħidilkom prosit u nawgura li jkun hemm aktar kontrolli bħal dawn – qed isir value for money?  Per eżempju, ix-xogħol li jkun sar, taraw li jkun sar tajjeb?

  IL-PERIT RAY FARRUGIA:     Din naħseb hija l-iktar ħaġa innovattiva li qed issir.  Fil-fatt fil-ministeru hemm esiġenza li qabel nibdew proġett issir stima tal-proġett, jiġifieri kemm se jdumu jaħdmu n-nies, kemm hemm bżonn materjal u anke kemm kien jiġi jqum ix-xogħol kieku kellna nagħtuh lil kuntrattur.  Biex  inkompli ma’ dak li kont qed tgħid, Mr Chairman,  hemm uħud mill-periti tagħna li għadhom jaħdmu bl-attitudni ta’ 10 snin ilu, pero` ninsabu għaddejjin bi proċess sabiex nintroduċu proċeduri li bihom kulmin jieħu sehem fi proġett irid jaċċetta l-kunċett li hemm bżonn ikun hemm value for money. Fl-aħħar mill-aħħar aħna qegħdin nonfqu flus li jinġabru mit-taxxi tal-poplu.

  THE CHAIRMAN:  Fl-eżerċizzju tal-value for money ovvjament ikollok perit li jkun iċċertifika x-xogħol.   Ir-responsabbilta` professjonali ta’ dak il-perit - fl-aħħar mill-aħħar jekk ix-xogħol jirriżulta li kien difettuż xi ħadd irid jassumi r-responsabbilta` - tiġi eżerċitata jew l-affarijiet jerġgħu jissewwew bi spiża akbar għall-gvern u kollox jibqa’ għaddej qisu ħadd ma kien responsabbli?

  IL-PERIT RAY FARRUGIA:  Le, ir-responsabbilta` tal-perit hemm qiegħda.    Fil-fatt għaddejjin b’diskussjonijiet interni biex nirfinaw u nifformawlizzaw kemm jista’ jkun din il-biċċa xogħol li qed tirriferi għaliha inti, Mr Chairman, ħalli l-affarijiet ikunu aktar ċari.  Waħda mill-proposti tagħna hija li l-perit jieħu sehem fl-ippjanar tal-proġett, fl-esekuzzjoni tiegħu u meta jispiċċa l-proġett irid jiċċertifika li l-affarijiet saru skond il-pjan u jikkonferma l-aspett tal-kwalita` tax-xogħol.  Iva, qegħdin nagħfsu ħafna fuq din il-ħaġa.

  THE CHAIRMAN:  Jiġifieri dan effettivament ifisser li jekk ikun hemm proġett li jkun sar mill-ħaddiema tal-gvern u nitlob lill-Ministru responsabbli jpoġġi fuq il-Mejda tal-Kamra iċ-ċertifikazzjoni tal-perit, dan ikun jista’ jpoġġih.  

  IL-PERIT RAY FARRUGIA:    Aħna nipprovduh u l-ministru stess qed jenfasizza ħafna fuq dan l-aspett tax-xogħol tagħna.

  ONOR. CARMELO ABELA:    Fil-preżent kemm hemm periti mal-gvern?

  IL-PERIT RAY FARRUGIA:   Mal-works division hemm 41, imbagħad hemm ukoll madwar seba’ jew tmien enġiniera.

  ONOR. CARMELO ABELA: Nassumi li għax-xogħlijiet li għandu d-dipartiment dawn huma biżżejjed.

  IL-PERIT RAY FARRUGIA:   Irrid ngħid li aħna kollox in-house nagħmlu.

  ONOR. CARMELO ABELA:   X’sar rigward il-kumment li għadda l-Awditur fir-rapport tiegħu dwar il-kontroll fuq il-lead replacement petrol?  Illum qed jintuża dan it-tip ta’ fuel?

  IS-SUR MARTIN GRECH (Inġinier fil-Manufacturing and Services Division):    Bħala fuel għadu jintuża żgur mill-vetturi li huma ftit antiki u allura m’għandhomx is-sistema ta’ l-unleaded fuel.  Nista’ nsemmi, per eżempju,  generators żgħar, grass cutters u portable equipment ieħor. 

  ONOR. CARMELO ABELA:    Imma mid-dehra kien hemm xi problema fuq il-kontroll jew il-kejl. 

  IS-SUR MARTIN GRECH:  Il-problema fil-fatt hija li d-dip stick għandha bżonn tiġi rikalibrata u aħna beħsiebna nieħdu ħsieb din il-problema kemm jista’ jkun malajr, pero` bħala kontroll dejjem hemm ir-readings tal-pompi, jiġifieri kemm ikun ħareġ fuel mill-pompa, hemm il-kontroll taċ-chits u jkollna wkoll il-kontroll tal-bowser li jiġi jissupplixxi fejn naraw li jkun tefa’ dak l-ammont,  naraw ir-reading qabel ma jitfa’ u naraw ir-reading wara li jkun battal.

  THE CHAIRMAN: Jien m’iniex bniedem tekniku, pero` jekk id-dip stick m’hijiex kalibrata eżatt, kif tista’ tikkalkula?  

  IS-SUR MARTIN GRECH:  Id-dip stick li hemm fit-tank m’hijiex kalibrata eżatt imma d-dip stick tal-bowser ta’ l-Enemalta li jiġi jissupplixxi l-fuel hija kalibrata u aħna niċċekkjaw lilha u ovvjament il-ħlas  isir fuq kemm ikun tagħna l-bowser.

  THE CHAIRMAN:  Xtaqt nistaqsi xi ħaġa dwar it-tqassim tal-fuel bil-bowser u anke dwar il-bio-diesel distribution.  L-impressjoni ta’ ħafna nies hija li l-vetturi tal-gvern huma pjuttost qodma u biex tieħu l-bio-diesel trid tkun pjuttost vettura moderna.  Kemm huwa qawwi l-ammont ta’ bio-diesel li jiġi kkunsmat?

  IS-SUR MARTIN GRECH:  Fil-fatt bħalissa m’hu qed jiġi kkunsmat xejn għaliex il-pompa kienet fl-ex RDC li issa ġiet mogħtija lil kumpannija privata u allura kien  waqaf l-użu tal-bio-diesel.

  THE CHAIRMAN:  Imma kien jintuża?

  IS-SUR MARTIN GRECH:   Iva, kellna madwar 25 pickup van li kienu jieħdu dan il-fuel u se nerġgħu nibdew  billi nieħdu direttament mill-istess pompa li issa hija ta’ l-Edible Oil Refining Company.  Fil-fatt għamilna kuntratt ġdid magħhom u jonqos biss l-aħħar fażi biex niffirmawh.

  THE CHAIRMAN:  Jiġifieri l-pompa tal-bio-diesel ingħalqet għaliex il-post issa se jiġi allokat lil xi ħaddieħor mhux minħabba xi spejjeż żejda jew għax kien aktar expensive minn fuel ieħor.

  IS-SUR MARTIN GRECH:   Ma kienx aktar expensive imma l-problema kienet li kien jikkawżalna ħsarat speċjalment ġo filters, injectors u ħafna affarijiet bħal dawn.

   IL-PERIT RAY FARRUGIA:     Ma nafx ta’ min kien it-tort jew ta’ min kien l-iżball, imma peress li aħna konna fost l-ewwel li konna qed nużawh, bdejna nużaw a high percentage replacement, mentri fil-verita` trid tuża bejn 5% u 10%.  Dan ikkaġunalna ħafna ħsara fil-filters, pero` l-arranġament il-ġdid inħadem fuq persentaġġ aktar realistiku. 

  THE CHAIRMAN:  Jiġifieri effettivament il-ħsara ġiet ikkawżata minħabba li l-mix kien ogħla milli suppost ikun.  

  IL-PERIT RAY FARRUGIA:  Għollejnih iż-żejjed; ma kellux ikun għoli daqshekk. 

  THE CHAIRMAN:  Hawn iktar mistoqsijiet?  L-Onor. Azzopardi.

  ONOR. FREDERICK AZZOPARDI:  Kien hemm xi rimedju għall-problema li tissemma fir-rapport rigward il-pompa?

  IS-SUR MARTIN GRECH:  Peress li kien maħsub li l-pompa tiġi shifted għal post ieħor – fil-fatt se tingħata lil intrapriża privata fejn tinsab bħalissa – kien hemm il-ħsieb li jinxtara generator adegwat, pero` fil-fatt il-pompa ma ġietx shifted għalhekk bqajna bl-istess generator u bqajna bl-istess problema.   

  ONOR. FREDERICK AZZOPARDI:  Imma dan jista’ jagħti lok għal abbuż?

  IS-SUR MARTIN GRECH: Abbuż ma jistax isir fis-sens li għandek kontrolli oħrajn għaliex hemm iċ-chits tal-fuel  u r-readings li jittieħdu kuljum bid-dip stick fuq ir-riżerva fit-tank.

  ONOR. FREDERICK AZZOPARDI:  Ir-rapport jgħid li kellhom jitbiddlu xi reservoirs.  Fil-fatt saret xi ħaġa f’dan ir-rigward? 

  IS-SUR MARTIN GRECH:   Il-problema kienet li daħal xi ilma, pero` dak  il-fuel tneħħa u ġie written off.  

  ONOR. FREDERICK AZZOPARDI:  Jiġifieri għadkom qed tużaw  l-istess reservoirs?

  IS-SUR MARTIN GRECH:  Iva, qed nużaw l-istess reservoirs.  Kif diġa` għedt, il-problema kienet li kien daħal xi ftit ilma – l-ilma jista’ jidħol b’diversi modi, jew mill-bowser stess jew anke minħabba li tagħmel ix-xita – imma dak il-fuel ġie mneħħi mill-Enemalta stess u ġie written off mill-ewwel minn fuq il-fuel ledgers.  Irrid ngħid li kulma kien hemm kien madwar 50 litru.

  ONOR. FREDERICK AZZOPARDI:   Jiġifieri l-ammont ta’ ilma li kien hemm ma kienx qed jagħmel xi ħsarat fil-vetturi.

  IS-SUR MARTIN GRECH:  L-ilma kien fil-qiegħ u peress li l-pompa ma taqbadx il-fuel tal-qiegħ allura ma kienx intlaħaq.  

 THE CHAIRMAN: Hawn aktar mistoqsijiet?  Ma jidhirx li hawn aktar domandi għalhekk nirringrazzja lill-uffiċjali preżenti u ngħaddi mal-ewwel għall-item li jmiss.

  THE CHAIRMAN:  Nistieden fuq il-mejda magħna lill-uffiċjali nkarigati.

Is-Sur Salv. Gauci u Ms. Rita Schembri ħadu posthom madwar il-mejda.

  THE CHAIRMAN:  Jidher li n-nefqa fit-trasport, b’mod ġenerali dik fuq kiri ta’ vetturi, qiegħda dejjem tiżdied minkejja li forsi wieħed jagħmel l-isforzi biex inaqqasha.  Fil-fatt fl-2003 kien hemm żieda ta’ iktar minn Lm300,000 fuq l-2002. X’qiegħed isir min-naħa tal-Ministeru tal-Finanzi biex tiġi ndirizzata din il-problema?

  IS-SUR SALV. GAUCI (Director General Operations, Ministeru tal-Finanzi):  Tajjeb ngħid li r-Rapport ta’ l-Awditur ġie ppubblikat f’Diċembru 2004 u l-Ministeru tal-Finanzi, minn ħafna qabel il-preżentazzjoni tal-budget għal din is-sena - qed nitkellmu Awissu 2004 – tefa’ l-lenti tiegħu fuq ir-rapport li kien qiegħed jiġi moħmi mill-Awditur Ġenerali – hu kontinwament jiddiskuti magħna qabel ma jippubblikah u allura aħna konna diġa` nafu l-kontenut – u konna diġa` qegħdin nieħdu passi biex naraw kif nindirizzaw dik is-sitwazzjoni fil-preparazzjoni tal-budget.  

Għamilna studju fuq l-infiq li sar fl-2003 u fl-2004 u rajna li fl-2004 kien hemm żieda - kif fil-fatt qed jgħid iċ-chairman - ta’ madwar Lm300,000. Għalhekk aħna għedtna li minflok naraw ħaġa ħolitistika naraw kull dipartiment u ministeru għalih.  Meta dħalna fl-element ta’ item item sibna li kien hemm kontijiet pendenti li riedu jitħallsu u l-Ministeru tal-Finanzi qabel għalqet is-sena vvota flus supplimentari għal każijiet partikolari biex nikinsu dak li kien hemm fil-passat u nibdew storja ġdida.  Meta konna qed nippreparaw il-budget għall-2005 tlabna lit-Teżor jagħtina x’intnefaq ministeru ministeru u dipartiment dipartiment - issa anke ninforma lill-Kumitat x’qed isir -  u vvotajna l-istess ammonti għaliex ma ridniex li nivvotaw inqas flus u jkollna nerġgħu nagħmlu l-istess kif għamilna dik is-sena biex nikinsu dak li jkun fadal.  Għaliex il-fatt li tivvota inqas flus mhux bilfors ifisser li jiġu kommessi inqas flus.  Mill-infiq li sar rajna li t-trend ta’ kull dipartiment u kull ministeru hija – kif fil-fatt għedna fil-budget speech – li l-infiq qed ikun aktar ikkontrollat u qed ikun pari passu mal-vot ipprovdut għalih, fis-sens li allavolja l-ammont globali huwa ta’ Lm4 miljun u allura kull ministeru u kull dipartiment għandu l-faċilita` li jekk għandu l-kontijiet fil-kexxun dawk il-flus jonfoqhom, dawn qegħdin jikkommettu flus fil-livell tal-vot. B’hekk sibna li qed jiġu ndirizzati l-preokkupazzjonijiet tagħna.

Kif kont qed ngħid, mis-sena li għaddiet stess, Ms. Rita Schembri li hija d-direttriċi tal-financial management fi ħdan il-ministeru, ħadet passi sabiex flimkien mal-permanent secretary tagħna toħroġ direttivi lill-ministeri, lid-dipartimenti u lill-korpi governattivi ħalli jkun hemm ċertu kontroll u accountability fit-trasport.  

  THE CHAIRMAN:  Waħda mill-ispiża qawwijin hija l-kiri tal-karozzi self-drive li donnha dejjem qiegħda tiżdied.   Fl-eżerċizzju li kontu qed tagħmlu mad-dipartiment kontu ndikajtulhom li dan il-kiri għandu jiġi razzjonalizzat u litteralment imnaqqas?

   IS-SUR SALV. GAUCI:  Ħalli nispjega x’ġara fuq il-vetturi self-drive.   F’sena waħda fil-qorti kellna każ fejn laħqu tliet diretturi li kienu jikkwalifikaw għal karozza fully expensed.  Minħabba li dawn laħqu f’Awissu u f’dik is-sena partikolari ma kienx hemm flus fil-vot biex jinxtraw tliet karozzi ta’ madwar Lm7,000 kull waħda, intalab il-permess sabiex minflok immorru għall-flus supplimentari - għaliex aħna sensittivi ħafna u aware li l-vot ma jinqabiżx biex ma jiżdiedx id-deficit  -  jinġabu quotations u għal dak il-perijodu bejn Awissu u Diċembru dawk it-tliet vetturi jinkrew self-drive minflok jiġu mixtrija. Dak ovvjament xorta jiġi muri taħt il-vot tat-trasport u jkabbar il-figura. 

  THE CHAIRMAN:  Li qed nistaqsi jien huwa jekk id-dipartimenti ġewx imġiegħla jnaqsu l-kiri tal-vetturi self-drive mhux ġustifikat.  

   IS-SUR SALV. GAUCI:  Dan sar proprju bil-ħruġ taċ-ċirkolari ta’ din is-sena dwar il-leasing of cars u forsi bil-permess tal-Kumitat Ms. Schembri tkun tista’ telabora dwar dan.

  THE CHAIRMAN:  Ms. Schembri.

   MS. RITA SCHEMBRI (Director, Financial Management fil-Ministeru tal-Finanzi):   L-ewwelnett l-aħħar budget kien jgħid li m’għandux isir bdil ta’ karozzi ħlief f’każijiet eċċezzjonali. F’dan is-sens aħna mal-ewwel ħriġna direttiva, kemm fis-settur pubbliku kif ukoll fis-servizz pubbliku, fejn għedna li ma kellux jintalab xiri ta’ karozzi ġodda u lanqas leasing u hiring ta’ karozzi oħrajn. Dan fis-sens li ridna nagħmlu cut-off mill-ewwel sabiex mid-29 ta’ Novembru ‘il quddiem – għalkemm forsi wieħed ma tantx jieħu gost jimponi ċerti affarijiet fuq id-diretturi li huwa ir-remit ultimately tagħhom li jagħmlu dawn l-affarijiet –  għal kull karozza addizzjonali fil-ministeri, dipartimenti u anke fis-settur pubbliku, kellha tintalab l-awtorita` mill-FMMU.  Sabiex ma jkunx hemm abbużi mill-ewwel intalab rendikont tal-karozzi kollha li hemm kemm fis-settur pubbliku kif ukoll fil-servizz pubbliku. Fil-public service ma kienx hemm problemi għax kull dipartiment ikollu rendikont kontinwu tal-karozzi tiegħu u min-naħa tal-public sector ir-response kien tajjeb ħafna għax fi żmien ġimgħa daħlu r-returns fejn fihom kull entita` qaltilna eżatt kemm għandha  karozzi.  Dan biex ma jkunx hemm xiri ta’ malajr sa l-aħħar ta’ Diċembru, 2004.  B’hekk aħna stajna nagħmlu monitoring  u naraw kienx hemm karozzi miżjuda mingħajr l-awtorizzazzjoni ta’ l-FMMU. 

Jidher li l-awtorizzazzjoni qiegħda tintalab u fejn ikun hemm każijiet ġenwini li fihom aħna jidhrilna li għandna ngħidu iva, bħal per eżempju, meta l-obbligazzjoni hija kuntrattwali jew meta l-karozzi tant ikunu qegħdin jagħmlulhom repairs li jkun aktar vijabbli li jinxtraw karozzi ġodda minflokom, aħna nagħtu l-awtorizzazzjoni tagħna.

Fi Frar imbagħad ħriġna żewġ ċirkolarijiet, waħda lis-settur pubbliku u oħra lis-servizz pubbliku - is-servizz pubbliku huwa ċ-ċivil u l-public sector jinkludi l-entitajiet.  Fil-każ tas-servizz pubbliku għamilniha ċarissima li ma jistax isir replacement ta’ karozzi kemm għall-general use kif ukoll għall-operat; ma jistgħux jiġu mikrijin jew leased karozzi minflok ma jinxtraw għax b’hekk il-gvern xorta jkun qed jidħol għal spiża; meta ċerti vetturi jiġu scrapped id-dipartiment kellu jara jsibx vettura oħra inhouse to replace it; dawk li jingħataw  headship positions jistgħu jiġu allokati karozzi ġodda biss f’każ li ta’ qabilhom ikun għażel li jeħodha miegħu u jkun ħallas għaliha; li ssir limitazzjoni kbira ta’ l-użu tal-karozzi li ma jkunux covered by contractual obligations - jista’ jkun li kap ta’ dipartiment ikun ta l-go-ahead lil xi ħadd li juża karozza għalkemm ma jkollux kuntratt minħabba li parti mix-xogħol tiegħu ikun jinvolvi li jsuq il-karozzi jew fil-weekends jew filgħaxija jew isuq lid-direttur tiegħu stess - biex anke nillimitaw l-użu ta’ dawn il-karozzi; għamilniha ċara li l-karozzi jridu biss jintużaw fejn suppost jintużaw għal dan it-tip ta’ after hours, imma jekk hemm element ta’ użu li huwa personali d-dipartimenti għandhom jagħtuna rendikont  ta’ min qed juża dawn il-karozzi ħalli aħna nistgħu nikkalkolaw personal use u nġibuhom taxxabbli.   Dak huwa x’għamilna bħala direttivi vis-à-vis il-public service. 

Għal dak li jirrigwarda s-settur pubbliku kienet inħarġet ċirkolari fl-1998 – li tapplika wkoll għas-servizz pubbliku – fejn stipulat eżatt kemm jista’ jintnefaq fuq karozzi għal kull tip ta’ grad.  Il-gvern deherlu li għalkemm mill-1998 ‘il hawn il-prezz tal-karozzi żdied xorta ma kellux jgħolli l-ammonti li kien hemm f’dik iċ-ċirkolari, u dan dejjem sabiex nillimitaw l-ispiża tal-gvern. Abbinajna dan ukoll mal-leasing u l-hiring, jiġifieri jekk il-pożizzjoni ta’ dak li jkun tkun tirrikjedi li jonfoq sa massimu ta’ Lm7,000 fuq karozza, dan jista’ jillijsja karozza li on the road tiswa Lm7,000 including ir-registration tax li fil-każ tal-gvern ma titħallasx u allura l-prezz tagħha jiġi madwar Lm5,400.

   THE CHAIRMAN:   Is-Sur Gauci.

   IS-SUR SALV. GAUCI: Sadanittant għamilna wkoll statistika dwar kemm għola l-petrol u d-diesel –  anke minħabba d-differenza li kien hemm fir-rata tal-VAT – u sibna li dan għola iktar mill-4% li għola l-vot tat-trasport. Dan ifisser li qed “jirnexxielna” to contain iż-żieda fil-fuel u ma jogħliex relattivament l-istess ammont ta’ flus fil-vot. Jiġifieri kieku aħna nagħtu l-lala l-vot kellu jogħla aktar sabiex ikun jista’ jirrifletti ż-żieda fil-prezz mija fil-mija.

   THE CHAIRMAN:   L-Onor. Abela.

   ONOR. CARMELO ABELA:   Minn dak li spjegajtilna u mill-eżerċizzju li għamiltu wara r-rapport ta’ l-Awditur Ġenerali, taħsbu li fis-sitwazzjoni finanzjarja li ninsabu fiha hemm lok għal rethinking b’mod ġenerali fuq il-karozzi li jixtri jew jikri l-gvern?  Qabilkom kien hawn l-uffiċjali mill-Ministeru għar-Riżorsi u l-Infrastruttura li qalu li ħassew li kellha tinbidel il-policy li kien hemm għall-garaxx tal-gvern. 

   MS. RITA SCHEMBRI:  Nista’ ngħid li b’mod ċentrali kien hemm rethinking mhux biss mill-Ministeru għar-Riżorsi u l-Infrstruttura. Malli jien dħalt fil-Ministeru tal-Finanzi l-ewwel ħaġa li staqsejt kienet x’jagħmel il-gvern  fil-każ ta’ karozzi, fis-sens jekk jikrix, jixtrix jew imurx għal-leasing u għalfejn.  Maż-żmien – għax wieħed irid jimxi maż-żmenijiet – jidher li l-leasing ma baqgħetx option għall-gvern. Fil-fatt ftit huma l-karozzi li huma leased; li naf bih jien huwa kuntratt fil-qrati li sar fl-2001 u ftit karozzi fil-ministeri u ftit oħra tal-ministri.  Li hemm imbagħad huma karozzi mikrijin u oħrajn owned. 

Aħna għamilna xi kalkoli fuq il-kuntratti li għandna tal-karozzi leased u anke mill-informazzjoni li bdiet dieħla mill-public sector u deherilna li l-gvern m’għandux imur għal-leasing għaliex ir-rati tant huma għoljin li l-gvern  aktar jaqbillu jixtri għax f’sentejn, tlieta jifdiha karozza. Veru li jkun hemm ir-repairs imma karozza ġdida ftit jinqalgħulha ħsarat fl-ewwel ħames snin. B’dan il-mod aħna għedna lill-public service biex ikompli jimxi ma’ din ir-regola ġenerali li ma jmorrux għal-leasing iżda jixtru, u jixtru biss jekk ikollhom l-awtorizzazzjoni mill-FMMU.

  ONOR. CARMELO  ABELA:  Taħsbu li fil-preżent hemm numru ta’ karozzi li nistgħu nqisuhom bħala żejda u allura nistgħu ngħaddu mingħajrhom anke b’mod immedjat?

  IS-SUR SALV. GAUCI:  L-ewwel azzjoni li saret din is-sena kienet li appena Dr. Godwin Grima daħal fil-kariga ta’ principal permanent secretary dar il-ministeri kollha sabiex jara li l-vetturi li huma owned mill-istess ministeri jkollhom fuqhom l-isem tal-ministeru. Kien hemm persentaġġ li ma kenux qegħdin jiffollowjaw il-prassi li jagħmlu l-isem tal-ministeru jew tad-dipartiment fuq il-bieba tal-vettura.  Aħna ħassejna li dan iżid l-użu tal-karozzi u ovvjament iżid il-wear and tear u l-konsum tal-fuel.   Dan kien l-ewwel pass.  

Pass ieħor kien li dawk il-karozzi li jkunu għamlu ż-żmien tagħhom u ma jibqgħux tajbin għat-triq, fejn hu possibbli ma jiġux replaced.  B’hekk minflok innaqqsu l-ammont billi nitfgħu dik il-karozza minn Ħad-Dingli għal isfel – veru li mhux suppost minħabba l-ambjent -  tiġi scrapped u fejn hu possibbli ma tiġix replaced.   

  ONOR. CARMELO ABELA:  Jekk tkun mikrija u twaddabha minn Ħad-Dingli għal isfel tiġik għolja għaliex ikollok tħallasha!

  IS-SUR SALV. GAUCI:  Appuntu, għalhekk aħna qed ngħidu li l-ownership tal-karozzi se jonqos billi jkun hemm attrition naturali. 

  ONOR. CARMELO ABELA:   Aktar kmieni għedna li huwa ntitolat għal karozza min huwa minn direttur ‘il fuq – forsi wieħed biex jikkontrolla jistaqsi jekk għandux ikun hemm dan in-numru kbir ta' diretturi, imma dik hija kwestjoni oħra – pero` jidher li l-opinjoni  ġenerali hija li jista’ jkun hemm numru xi ftit esaġerat ta’ karozzi fid-dipartimenti u ministeri.  Fiż-żmenijiet tal-lum żgur li l-e-mail qed jintuża ħafna iżjed milli kien jintuża 15 jew 20 sena ilu u allura fejn qabel kellek bżonn ħafna ġiri 'l hemm u 'l hawn - xi kultant anke l-Belt stess, minflok jimxuha minn ministeru għal ieħor imorru bil-karozza – illum dan il-ġiri naqas.  Jiġifieri li qed ngħid huwa li għandu jkun hemm rethinking tas-sitwazzjoni kif inhi u dawn huma l-affarijiet li wieħed għandu jaħseb fuqhom speċjalment meta nafu li s-sitwazzjoni hija dik li hi. 

  IS-SUR SALV. GAUCI:  Jien ngħid biss li necessity is the mother of invention.

  ONOR. CARMELO ABELA:  Jien nixtieq li l-eżerċizzju li għamel l-Awditur, fejn ħareġ b’ċerti punti, naħsbu b'mod aktar wiesa' dwaru u naraw li mhux għax qabel kien isir “hekk” allura jibqa' jsir “hekk” jew għax tidħol xi ħaġa bi prassi darba, tibqa' u ssir regola.  Jiġfieri hemm bżonn li nagħmlu d-domandi u anke domandi daqsxejn diffiċli. F'dan ir-rigward naħseb li aħna, bħala Membri Parlamentari, nagħtu xi ftit eżempju; hawnhekk m’iniex qed nirriferi għall-Ministri imma għall-Membri Parlamentari.  Jien nista’ ngħid li m’għandix karozza għall-użu personali tiegħi u ninqeda b’tiegħi anke meta nkun qiegħed fil-funzjoni ta’ Deputy Speaker.  Naħseb li huwa mportanti li naħsbu b'mod ġenerali fuq iċ-Ċivil kollu.

  MS. RITA SCHEMBRI:  L-eżerċizzju ta' l-Awditur kien validissimu u għalhekk wasalna biex nieħdu serjament dawn il-passi li għalina kienu passi tajbin ħafna għalkemm urtaw xi ftit lil xi diretturi u entitajiet li issa jridu joqogħdu jieħdu l-intrigu li jitolbu l-permess kull darba li jiġu biex jikru karozza barra dawk li diġa` għandhom.  Naħsbu li dan id-deterrent effect ħadem ukoll.  Ħriġna wkoll direttivi dwar meta jiġu replaced karozzi li jkunu se jmorru għall-iscrap.  Dawn l-ewwel iridu jiġu għand l-FMMU  u jekk aħna ma nagħtux il-go ahead għal xiri ta’ karozza oħra allura awtomatikament in-numru tal-karozzi jkun qed jonqos. 

Ma nistax ma nsemmix li kull meta aħna bħala FMMU tlabna li jsiru cost cutting exercises, id-diretturi u s-CEOs ikkommettew li jnaqqsu l-ispejjeż tagħhom li parti minnhom kienu se jmorru f'xiri ta' karozzi.  Jiġifieri nista’ ngħid li hemm min ħa d-direttivi tagħna bis-serjeta`,  dar dawra madwaru u qal li kien se jbaxxi l-ammont li kien hemm budgeted għal xiri ta' karozzi u għal affarijiet oħra.  Xi kultant tbeżbiża tkun tajba għaliex tpoġġi r-red light fuq ċerti spejjeż.  

Irrid ngħid ukoll li sena u nofs ilu tnieda pilot project fuq il-karozzi fejn użajna l-Ministeru tagħna bħala mudell u bl-għajnuna tal-MITTS għamilna set up ta' IT li tirrekordja kull tip ta' spiża vis-à-vis kull tip ta' karozza.  B’hekk kull karozza jkollha mniżżel min qed jużaha, il-petrol li qed tikkonsma, kemm-il darba tidħol għas-service, kemm-il darba  tidħol biex tissewwa u anke xi ħabta  li jista’ jkollha. Minn din l-informazzjoni we can prompt reports li mbagħad minnhom nistgħu noħolqu tip ta’ benchmarking dwar kemm bejn wieħed u ieħor għandu jaħli petrol direttur, kemm għandha taħli operational car, eċċ.  Jidher li dan il-pilot project wasal fil-final u aħna lesti sabiex ngħadduh lil kull ministeru u dipartiment ieħor ħalli b’hekk dawn ikollhom an IT based system li permezz tagħha nkunu nistgħu nikkomparaw l-ispejjeż u nżommu aktar kontroll.  

  THE CHAIRMAN:  Jista' jkollna kopja ta' dan il-pilot project?  

  MS. RITA SCHEMBRI:   Iva.  The project itself is an IT system u nistgħu ngħaddulkom kopja tar-rapporti li jistgħu joħorġu minnu u x'tip ta’ informazzjoni qed tiġi set fuqu.  

  THE CHAIRMAN:  Xtaqt nagħmel żewġ kjarifikazzjonijiet.  Jidher li r-rapport li kien għamel l-Awditur fl-2001 dwar il-government transport effettivament ħadtu diversi ideat minnu biex timplimentawhom.  Naħseb li allura jagħmel aktar sens li ċertu affjattament li jista’ hemm bejn il-unit tal-Ministeru tal-Finanzi u l-Awditur tibqa' tiġi sostnuta ħalli dak li jkun qed jiġi mplimentat jiġi mplimentat bl-aħjar mod.  

Il-punt l-ieħor li rrid nagħmel huwa li jidher ċar li minn fuq leasing u hiring il-gvern qed imur fuq il-purchasing.  Meta kien qaleb mill-purchasing għal-leasing il-ġustifikazzjoni kienet l-ispiża tar-repair u maintenance.  X'kienet allura r-raġuni li dan il-kriterju dar 360 degrees?  X'wassal biex tittieħed din id-deċiżjoni?  

  IS-SUR SALV. GAUCI:  L-ewwelnett it-transformation ta' l-idea mill-purchase għal-leasing beda bil-politiċi.  Kelli ministru li ried karozza "X" u xtrajthielu, imbagħad inbidel u min daħal minfloku, għal xi raġuni jew oħra ħass li ma kenitx tajba għalih u talabni karozza oħra.  Għalhekk aħna għedna li ma jistax ikun li kull darba li jinbidel ministru – u mhix bilfros jinbidel il-gvern – nibdlu l-karozza.  Dak iż-żmien ħassejna – forsi by hindsight tista’ tgħidli li ma kenitx deċiżjoni tajba – li ma nistgħux naffordjaw li nixtru karozza kull darba – ma ninsewx li karozza ta’ ministru tiswa Lm17,000 u mhux Lm7,000 għax hija ta' klassi differenti - u allura konna morna għall-prassi tal-leasing.  Meta għexna l-perijodu tal-leasing u sibna li kif jgħid il-Malti z-zalza kienet qed tiġi ogħla mill-ħuta, erġajna morna għax-xiri.  Sibna wkoll li jekk wieħed iħabbat daqsxejn saqajh u jgħid lil dak li jkun biex jieħu paċenzja u jgħix biha għax is-sitwazzjoni tad-deficit hija dik li hi, allura joqgħod kwiet.  

  THE CHAIRMAN:  Aktar domandi?  L-Onor. Azzopardi.

  ONOR. FREDERICK AZZOPARDI:  Fil-breakdown tat-transport expenditure li hemm f’paġna 59, hemm l-item "hire of transport".  Dak għalxiex qed jirriferi?  

  IS-SUR SALV. GAUCI:  Il-hire of transport jinkludi, per eżempju, l-karozzi li jużaw l-imħallfin, liema karozzi m’humiex mixtrija – hemm garaxxijiet li jikru dawn il-karozzi lid-dipartimenti bit-Lm3 kuljum minħabba li jkunu għal sena sħiħa - u t-Teżor jikklassifikah bħala kiri u u allura taħt il-vot ta' “transport”, filwaqt li għandek is-sub-item “fuel” għandek ukoll is-sub-item “hire of transport”.  

  ONOR. FREDERICK AZZOPARDI:  Fl-istess breakdown hemm "hire of impressed vehicles".  Safejn naf jien l-impressed kienu spiċċaw.  Qed ngħid sew?  

  IS-SUR SALV. GAUCI:  Is-sistema ġiet eliminata fis-sena 2004/2005.

  ONOR. FREDERICK AZZOPARDI:  Jiġifieri baqa' nies bħala impressed drivers?  Dawk ma kenux daħlu mal-gvern?

  IS-SUR SALV. GAUCI:  Fis-sena 2004/2005 dan l-item kien zero.  

  ONOR. FREDERICK AZZOPARDI:  Għandek raġun għaliex ir-rapport huwa ta’ l-2003.   

Xi ħaġa oħra li xtaqt nistaqsi dwarha tirrigwarda l-fuel. Hemm xi mod ta' kontroll?  Direttur jingħata allowance għat-tip ta’ xogħol li jkollu jew jista’ juża fuel kemm irid?  

  MS. RITA SCHEMBRI:  Kemm tammonta l-allowance jinsab fil-Public Service Management Code.  Din l-allowance baqgħet kif kienet, fis-sens li mhux għax għola l-petrol u d-diesel għollejna l-allowance.  Fil-fatt din hija ta' 150 litru fix-xahar pero` ovvjament mhux l-ammont kollu jintuża.  Il-pilot project li semmejt aktar kmieni jieħu ħsieb iqabbel l-ammont ta’ petrol li jiġi kkunsmat bejn direttur u ieħor u bejn operational car u oħra. Kull operational car għandha l-logbook tagħha fejn jiġi mniżżel il-mileage u jiġi mniżżel ukoll kemm jittieħed petrol jew diesel biex inqabblu l-mileage.  Dan se jsir aktar u aktar faċli b'IT ġdid.  

  IS-SUR SALV. GAUCI:  Tajjeb hawnhekk ngħid x’inhi l-prassi tagħna ta' kuljum.  Meta jien ikolli ċ-chit u mmur għall-petrol irrid inniżżel il-mileage tal-karozza ħalli b’hekk żgur ma jkunx hemm każi fejn għax ma nkunx qbiżt l-allowance tiegħi I siphon the petrol għad-dagħjsa ta’ ħija.  (Interruzzjonijiet)  Dawn huma affarijiet li jiġru.  

  ONOR. FREDERICK AZZOPARDI:  Xtaqt nagħmel l-aħħar domanda.  Fl-istess breakdown hemm "payment for personal use - transportation of goods Malta/Gozo expenses".  Għalxiex qed jirriferi dan l-item?  

  IS-SUR SALV. GAUCI:  Meta jkollna xi bord Għawdex l-iskrivani – u mhux id-diretturi – imorru bil-karozza tagħhom u allura dawn jingħataw allowance ta' Lm1.50 biex imorru u jiġu minn Għawdex bil-vettura tagħhom minflok ma l-gvern jikrilhom waħda għax inkella tiġi iktar għolja.  Dik qiegħda captured separatament taħt dan l-item bħala trasport.  

  ONOR. FREDERICK AZZOPARDI:  Isir kontroll fuq il-mileage li jkunu għamlu?  

  IS-SUR SALV. GAUCI:  Iva, u aktar importanti minn hekk nafu min huma l-persuni; jekk xi ħadd jabbuża malajr tinduna għax meta jsir xi transfer jew jidħol xi ħadd ġdid nindunaw li kien hemm varjazzjoni fit-trend.

  MS. RITA SCHEMBRI:  Xtaqt ngħid li fis-sena 2003 il-hire of transport kien jammonta għal Lm1.5 miljun li Lm1.2 miljun minnhom marru fuq trasport għat-tfal ta' l-iskejjel, jiġifieri kiri ta’ coaches, mini buses u karozzi tal-linja biex iwasslu t-tfal l-iskola.

  THE CHAIRMAN:  Grazzi. Hawn aktar domandi?  Ma jidhirx li hawn għalhekk nirringrazzjakom u naġġorna l-Kumitat għal data  u b’aġenda li tiġi komunikata aktar  tard.  

Fid-9:03p.m. il-Kumitat aġġorna.

